
GJYKATA SUPREME E KOSOVES, kolegji i pérbéré nga gjyqtarét: Emine Kagiku,
kryetare, Nazmije Ibrahimi dhe Erdogan Haxhibeqiri, anétaré, né ¢éshtjen juridike té paditésit
KS “S.” me seli né Prishtiné, té cilén e pérfagéson me autorizim A. K., av. nga Prishtina, kundér
té paditurés NTP “A. C.” me seli né Prishtiné, té cilén e pérfagéson me autorizim M. R., pér
kthimin e mjeteve nga fitimi i pabazé, vlera e kontestit 300.000 €, pérkitazi me revizionin e
paditésit, paraqitur kundér aktgjykimit té Gjykatés sé Apelit té Kosovés Prishting,
Ae.nr.444/2012, daté 9.10.2013, né seancén e mbajtur mé 9.3.2016, mori kété:

AKTGIYKIM

REFUZOHET si i pabazuar revizioni i paditésit, paragitur kundér aktgjykimit té Gjykatés
sé Apelit té Kosovés-Prishting, Ae.nr.444/2012 daté 9.10.2013.

Arsyetimi

Me aktgjykimin e Gjykatés sé Apelit té Kosovés-Prishting, Ae.nr.444/2012 daté
9.10.2013, éshté refuzuar si e pabazuar ankesa e paditésit dhe éshté vértetuar aktgjykimi i
Gjykatés Ekonomike té Qarkut né Prishting, 111.C.nr.124/2012 daté 17.5.2012, me pjesén | té
dispozitivit té té cilit éshté refuzuar si e pabazuar kérkesépadia e paditésit gé té& obligohet e
paditura t’ia kthejé atij shumén prej 300.000 €, né emér té fitimit té pabazé, me kamaté ligjore
dhe t@ia paguajé shpenzimet e procedurés, té gjitha kéto né afat prej 15 ditésh pasi aktgjykimi
té keté marré formé té preré, nén kércénim té pérmbarimit me detyrim. Me pjesén Il té
dispozitivit éshté obliguar paditési gé té paditurit, né emér té shpenzimeve té procedurés
kontestimore, t’ia paguajé shumén prej 344.76 €, né afat prej 7 dité€sh, nga dita e marrjes sé
aktgjykimit, nén kércénim té pérmbarimit me detyrim.

Kundér aktgjykimit té gjykatés sé shkallés sé dyté, paditési me kohé ka paragitur
revizion, pér shkak té shkeljes esenciale té dispozitave té procedurés kontestimore dhe zbatimit
té gabuar té sé drejtés materiale, me propozimin gé revizioni té aprovohet si i bazuar dhe
aktgjykimet e gjykatave té instancave mé té uléta té prishen, kurse ¢éshtja t’i kthehet gjykatés sé
shkallés sé paré pér rigjykim.

E paditura ka paraqgitur pérgjigje ndaj revizionit, me propozimin gé ky té hidhet poshté si
I pasafatshém ose té refuzohet si i pabazuar.

Gjykata e shkallés sé paré, me aktvendimin [111.C.nr.124/2012, daté 17.4.2014, e ka
hedhur poshté revizionin si té pasafatshém, ndérsa Gjykata e Apelit e Kosovés, me aktvendimin
Ae.nr.164/2014, daté 20.1.2016, e ka anuluar aktvendimin e Gjykatés Themelore né Prishtiné.

Gjykata Supreme e Kosoveés, pas shqyrtimit té aktgjykimit té goditur sipas nenit 215 té
LPK, konstatoi:

Revizioni éshté i pabazuar.

Nga shkresat e 1éndés del se paditési dhe e paditura kané gené né marrédhénie
kontraktuese né bazé té policés sé sigurimit nr. ..., pér njé periudhé sigurimi nga data 3.4.2007
deri mé 2.4.2008, mbi bazén e sigurimit té pronés nga zjarri dhe rreziget shtesé, pér depon né
fshatin ..., Prishting, né vleré prej 100.000,00 € dhe mallit tregtar né vleré prej 500.000,00 €, né
vleré totale prej 600.000,00 €. Né datén 27.4.2007, né depon e pérmendur Kishte réné njé zjarr,
pér té cilin me kohé ishte njoftuar paditési. E paditura mé 7.5.2007 ka paraqitur kérkesé pér
kompensimin e démit, ndérsa mé 13.6.2007 palét ndérgjygése kané arritur marréveshje
jashtégjyqésore pér kompensimin ¢ démit né shumén prej 486.323,06 €. Me urdhérpagesén e
datés 6.7.2007 éshté paguar shuma prej 299.668,80 €, ndérsa me urdhérpagesén e datés 7.7.2007
€shté paguar shuma prej 150.000,00 €.

Paditési ka kérkuar me padi kthimin e mjeteve nga fitimi i pabazé, né shumén prej
300.000,00 €.

Nisur nga kjo gjendje faktike e vértetuar, gjykata e shkallés sé paré ka konsideruar se
pretendimi i paditésit pér kthimin nga e paditura t¢ mjeteve nga fitimi i pabazé nuk géndron,
ngase, sipas dispozités sé nenit 211 té LMD, pér ushtrimin e kérkesés pér pasurim té pabazé
duhet té pérmbushen kushtet ligjore, qé pérfshijné jo vetém arritjen e fitimit né njérén ané dhe
démtimi né anén tjetér, por edhe mosekzistimin e kauzés né té cilén do té mbéshtetej arritja e
fitimit pa kompensim.

Gjykata e shkallés sé dyté, né procedurén e zhvilluar me rastin e ankesés, i ka aprovuar
né térési gjetjet faktike dhe géndrimin juridik té gjykatés sé shkallés sé paré, duke refuzuar si té
pabazuar ankesén e paditésit dhe duke vértetuar aktgjykimin e gjykatés sé shkallés sé paré.

Gjykata Supreme e Kosovés, nisur nga njé gjendje e tillé e ¢éshtjes, ka gjetur se gjykatat
e instancave mé té uléta, duke vértetuar drejt dhe né ményré té ploté gjendjen faktike, i kané
zbatuar drejt dispozitat e procedurés kontestimore dhe té drejtén materiale, kur kané gjetur se
kérkesépadia e paditésit éshté e pabazuar.

Pretendimin e paditésit té ngritur né revizion, sipas té cilit aktgjykimi i kundérshtuar
éshté i paqarté, sepse me kété aktgjykim nuk mund té konstatohet baza e refuzimit té
kérkesépadisé, Gjykata Supreme e Kosovés e vlerésoi si té pabazuar, ngase né aktgjykimet e
atyre gjykatave éshté veértetuar fakti se palét ndérgjygése, né daté 13.6.2007 kané arritur
marréveshje jashtégjygésore pér kompensimin e démit, e cila éshté nénshkruar pa vérejtje, pa
presion d.m.th. me vullnet té paléve ndérgjyqgése, prandaj jané zbatuar drejt dispozitat ligjore té
parashikuara nga neni 210 dhe 211 kur kané vendosur si né dispozitiv té aktgjykimeve té
kundérshtuara.

Gjykata Supreme e Kosovés e shqyrtoi pretendimin e ngritur né revizion se baza e
kérkesépadisé Kishte t€ bénte me vértetimin e faktit nése ditén e rénies sé zjarrit, malli i

paragitur kishte gené ose jo i vendosur (né pérmbajtje dhe sasi) né depo, por konstatoi se me
kété pretendim nuk vihet né dyshim ligjshméria e aktgjykimit té kundérshtuar, ngase paditési, né
asnjé fazé té procedurés, nuk e ka kontestuar faktin se me té paditurén Kkishte arritur marréveshje
jashtégjyqésore pér kompensimin e démit, ndérsa kjo Gjykaté shton se, sipas nenit 26 t&¢ LMD,
kontrata quhet e lidhur kur palét té jené marré vesh pér elementet thelbésore té saj.

Gjykatat e instancave mé té uléta me té drejté kané vlerésuar se palét ndérgjyqgése, me
vullnetin e liré té tyre, kané nénshkruar kontratén, e cila éshté pérmbushur me rastin e pagimit té
shumés sé pérmendur dhe, sipas vlerésimit té késaj Gjykate, éshté zbatuar drejt neni 211 i LMD-
sé, prandaj pretendimet e ngritura né revizion lidhur me zbatimin e gabuar té sé drejtés materiale,
u vlerésuan si té pabazuara.

Pér sa i pérket pretendimit se gjykata e shkallés sé paré pa té drejté ka refuzuar
propozimin e paditésit qé té caktohet eksperti i aktuaristikés pér t’u vértetuar gjendja faktike,
Gjykata Supreme e Kosovés konstaton se, sipas nenit 214 par. 2 té LPK, revizioni nuk mund té
paragitet pér vértetim jo té ploté e té gabuar té gjendjes faktike.

Gjykata Supreme e Kosovés aktgjykimin e kundérshtuar e shqyrton né pérputhje me
dispozitén e parashikuar nga neni 215 i LPK vetém né pjesén e tij té goditur me ané té revizionit
dhe vetém brenda kufijve té shkageve té véna né dukje né revizion, duke u kujdesur sipas detyrés
zyrtare pér zbatim té drejté té sé drejtés materiale dhe duke i véné re shkeljet e dispozitave té
procedurés kontestimore gé kané té béjné me zotésiné pér té gené palé dhe me pérfagésimin e
rregullt.

Nga sa u tha mé lart dhe me zbatimin e nenit 222 té LPK, u vendos si né dispozitiv té
kétij aktgjykimi.

GJYKATA SUPREME E KOSOVES PRISHTINE
E.Rev.nr.9/2016 daté 9.3.2016

Kryetare e kolegjit,
Emine Kagciku



